                                                                                                                             ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ 
                                                                                                                       Թիվ   -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՍԵՊՏԵՄԲԵՐԻ       

           25-Ի ԹԻՎ 1100-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԵՎ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Ոստիկանության մասին Հայաստանի Հանրապետության օրենքի 19-րդ հոդվածի 1-ին մասի 3-րդ և Հայաստանի Հանրապետության կառավարության 2002 թվականի սեպտեմբերի 12-ի N 1566-Ն որոշմամբ հաստատված ցանկի 2-րդ կետերի համաձայն՝ Հայաստանի Հանրապետության կառավարությունը ո ր ո շ ու մ  է.
1. Հայաստանի Հանրապետության կառավարության  2008 թվականի սեպտեմբերի 25-ի «Հափշտակված հնաոճ առարկաների և մշակութային արժեքների հաշվառման կարգը հաստատելու մասին» № 1100-Ն որոշման (այսուհետ` որոշում) հավելվածով հաստատված կարգում (այսուհետ` կարգ) կատարել հետևյալ լրացումները և փոփոխությունները. 
1) կարգի 2-րդ կետի 5-րդ ենթակետը շարադրել հետևյալ խմբագրությամբ.

«5) հափշտակված հնաոճ առարկաների և մշակութային արժեքների քարտադարան (այսուհետ` քարտադարան)` ինֆորմացիոն կենտրոնում գործող թղթային և (կամ) էլեկտրոնային եղանակով վարվող պահոց, որտեղ հավաքվում, մշակվում, համակարգվում ու պահվում է հափշտակված հնաոճ առարկաների և մշակութային արժեքների մասին տեղեկատվությունը:».

2) կարգի 3-րդ կետը շարադրել հետևյալ խմբագրությամբ.

«3. Հնաոճ առարկան կամ մշակութային արժեքը հաշվառման վերցնելու համար հիմք է հանդիսանում դրանց հափշտակված լինելը, որի դեպքում քրեական վարույթն իրականացնող մարմինը ոչ ուշ, քան 3 աշխատանքային օրվա ընթացքում լրացնում է N 1 ձևի քարտը` դասակարգչի համաձայն և ուղարկում ինֆորմացիոն կենտրոն` հափշտակված հնաոճ առարկան կամ մշակութային արժեքը հաշվառման վերցնելու համար:».

3) կարգի 4-րդ կետն ուժը կորցրած ճանաչել.
4) կարգի 5-րդ կետում «հափշտակության կատարման ժամանակը» բառերը փոխարինել «հափշտակության ամսաթիվը» բառերով, իսկ «(ձև (ձևավորում), մանրամասն նկարագրություն, հատուկ նշաններ, թերություններ)» բառերը փոխարինել «(ձև, ձևավորում, բնորոշ մանրամասներ, հատուկ նշաններ, արատներ, վնասվածքներ)» բառերով.

5) կարգի 5-րդ կետը լրացնել նոր նախադասությամբ` հետևյալ բովանդակությամբ. «Առկայության դեպքում քարտին կցվում է նաև հափշտակված հնաոճ առարկայի կամ մշակութային արժեքի լուսանկարը կամ էսքիզային նկարը:».
6) կարգի 6-րդ կետը շարադրել հետևյալ խմբագրությամբ.
«6. Ինֆորմացիոն կենտրոնը քարտը ստանալուց հետո մեկ աշխատանքային օրվա ընթացքում այն մուտքագրում է քարտադարան:».  

7) ուժը կորցրած ճանաչել կարգի 7-րդ կետը.

8) կարգի 8-րդ կետը շարադրել հետևյալ խմբագրությամբ.

«8. Հափշտակված հնաոճ առարկաները կամ մշակութային արժեքները հաշվառումից հանելու հիմք է հանդիսանում հնաոճ առարկայի կամ մշակութային արժեքի հայտնաբերումը:».
9) կարգի 9-րդ կետը շարադրել հետևյալ խմբագրությամբ.

«9. Քրեական վարույթն իրականացնող մարմինը սույն կարգի 8-րդ կետում նշված դեպքում մեկ աշխատանքային օրվա ընթացքում գրություն է ուղարկում ինֆորմացիոն կենտրոն` հնաոճ առարկան կամ մշակութային արժեքը հաշվառումից հանելու համար` նշելով հաշվառումից հանելու հիմքը և ամսաթիվը:».
10) կարգի 10-րդ կետը շարադրել հետևյալ խմբագրությամբ.

«10. Քրեական վարույթն իրականացնող մարմնից ստացած գրության հիման վրա ինֆորմացիոն կենտրոնը հափշտակված հնաոճ առարկան կամ մշակութային արժեքը մեկ աշխատանքային օրվա ընթացքում հանում է հաշվառումից:».

11) կարգի 11-րդ կետը շարադրել հետևյալ խմբագրությամբ.

«11. Հաշվառումից հանված քարտերը հանվում են քարտադարանից և արխիվացվում են արխիվային գործի մասին Հայաստանի Հանրապետության օրենսդրությամբ սահմանված կարգով:».

12) կարգը լրացնել նոր կետերով` հետևյալ բովանդակությամբ.
«12. Քարտադարանից տեղեկություններ անմիջականորեն ստանալու իրավունք ունեն` Հայաստանի Հանրապետության Նախագահի աշխատակազմը, Հայաստանի Հանրապետության կառավարության աշխատակազմը, Հայաստանի Հանրապետության կառավարությանն առընթեր Հայաստանի Հանրապետության ոստիկանության (այսուհետ` Հայաստանի Հանրապետության ոստիկանություն) ստորաբաժանումները, Հայաստանի Հանրապետության կառավարությանն առընթեր ազգային անվտանգության ծառայությունը, Հայաստանի Հանրապետության ֆինանսների նախարարությունը, Հայաստանի Հանրապետության պաշտպանության նախարարությունը, Հայաստանի Հանրապետության արդարադատության նախարարությունը, Հայաստանի Հանրապետության մշակույթի նախարարությունը, Հայաստանի Հանրապետության դատախազությունը, Հայաստանի Հանրապետության հատուկ քննչական ծառայությունը, Հայաստանի Հանրապետության դատարանները: Պետական մյուս մարմինները քարտադարանից կարող են օգտվել Հայաստանի Հանրապետության ոստիկանության տարածքային ստորաբաժանումների միջոցով` օրենքով սահմանված լիազորությունների շրջանակում: Ֆիզիկական և իրավաբանական անձինք քարտադարանից կարող են ստանալ իրենց պատկանող հնաոճ առարկաների և մշակութային արժեքների վերաբերյալ առկա տեղեկատվություն` Հայաստանի Հանրապետության ոստիկանության տարածքային ստորաբաժանումների միջոցով: Հայաստանի Հանրապետության ոստիկանության տարածքային ստորաբաժանումները տեղեկատվությունը տրամադրում են պետական մարմինների, իրավաբանական անձանց գրությունները կամ ֆիզիկական անձանց դիմումներն ստանալուց հետո 7 աշխատանքային օրվա ընթացքում:

13. Քարտադարանից տեղեկություններ ստանալու համար հարցումները և դրանց պատասխանները ձևակերպվում են գրությամբ: Քարտադարանից անմիջականորեն տեղեկություններ ստանալու իրավունք ունեցող պետական մարմինների և Հայաստանի Հանրապետության ոստիկանության տարածքային ստորաբաժանումների հարցումներին ինֆորմացիոն կենտրոնը պատասխանում է 3 աշխատանքային oրվա ընթացքում:
14. Հարցումը էլեկտրոնային եղանակով կատարելու դեպքում քարտադարանի ավտոմատացված համակարգը տրամադրվող տեղեկությունը հավաստում է` նշելով տեղեկության տրամադրման ամսաթիվը և ժամը: Հարցման և տրամադրվող տեղեկության մասին տվյալները էլեկտրոնային եղանակով արձանագրվում և պահվում են Հայաստանի Հանրապետության օրենսդրությամբ սահմանված կարգով: Քարտադարանի ավտոմատացված համակարգից էլեկտրոնային եղանակով տեղեկությունների տրամադրման կարգը հաստատվում է Հայաստանի Հանրապետության ոստիկանության պետի հրամանով:
15. Հափշտակված հնաոճ առարկաների և մշակութային արժեքների վերաբերյալ քարտադարանում առկա` սույն կարգի N 1 ձևի քարտի 4-ից 20-րդ կետերով նախատեսված տեղեկատվությունը, ինչպես նաև լուսանկարը կամ էսքիզային նկարը ենթակա են հրապարակման Հայաստանի Հանրապետության ոստիկանության պաշտոնական կայքում:»:
2. Որոշման հավելվածի ձև N 1 քարտը շարադրել նոր խմբագրությամբ` համաձայն N 1 հավելվածի: 

3. Որոշման հավելվածի ձև N 2 դասակարգիչը շարադրել նոր խմբագրությամբ` համաձայն N 2 հավելվածի:

4. Հայաստանի Հանրապետության կառավարությանն առընթեր Հայաստանի Հանրապետության ոստիկանության պետին` սույն որոշումն ուժի մեջ մտնելուց հետո` եռամսյա ժամկետում, ընդունել սույն որոշման 1-ին կետի 12-րդ ենթակետից բխող հրամանը:
5. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

                ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

                          ՎԱՐՉԱՊԵՏ                                            
                        Հ. ԱԲՐԱՀԱՄՅԱՆ    
                                                                                                     «    » __________2014թ. 

                                                                                                      ք. Երևան

Հավելված N 1
ՀՀ կառավարության 2014 թվականի
______________  _____-ի N ____ -Ն որոշման
                                                                                                                                  Ձև N 1
 
ՀԱՓՇՏԱԿՎԱԾ ՀՆԱՈՃ ԱՌԱՐԿԱՅԻ ԿԱՄ ՄՇԱԿՈՒԹԱՅԻՆ ԱՐԺԵՔԻ ՏԵՂԵԿԱՏՎԱԿԱՆ-ՈՐՈՆՈՂԱԿԱՆ ՔԱՐՏ
 
	1. Քրեական գործի համարը __________ 2. Հարուցման ամսաթիվը ___________
3. Քրեական վարույթն իրականացնող մարմնի անվանումը ___________________


 
	4. Հնաոճ առարկայի տեսակը
	 
	5. Մշակութային արժեքի տեսակը
	 
	6. Անվանումը _______


	7. Ստեղծողը _ _______________ 8. Ստեղծման ժամանակը (դար, տարի) ____________
9. Ստեղծման վայրը ______________ 10. Չափսերը (ծավալը) _ __________________
11. Քաշը _____________________
12. Գնահատման արժեքը __________ 13. Ձեռքբերման աղբյուրը
 
14. Բովանդակությունը
 
15. Ոճը
 
16. Կատարման տեխնիկան
 
17. Երանգավորումը
 
18. Նյութը
 
19. Մակագրությունը
 
20.
Հնաոճ առարկայի կամ մշակութային արժեքի համառոտ նկարագրությունը (ձև, ձևավորում, բնորոշ մանրամասներ, հատուկ նշաններ, արատներ, վնասվածքներ)
_____________________________
_____________________________
_____________________________
_____________________________
21. Հափշտակության կատարման ամսաթիվը _____________
22. Հափշտակության կատարման վայրը ________________


 
քարտի դարձերեսը
 
	23. Պատկանելությունը
	 


	24. Պետական մարմնի անվանումը ___________
25. Տեղական ինքնակառավարման ___________
     մարմնի անվանումը
26. Իրավաբանական անձի
     անվանումը _____________________
27. Ֆիզիկական անձի
     անունը, ազգանունը, _______________
     հայրանունը ___________
28. Ծննդյան տարեթիվը _________
29. Պետական կամ տեղական ինքնակառավարման մարմնի կամ իրավաբանական անձի գտնվելու վայրը, կամ ֆիզիկական անձի բնակության վայրը
                        _________________
                            (հանրապետություն)
  _______________         _________________
   (քաղաք, մարզ, գյուղ)         (փողոց, շենք, բնակարան)


	
	 
	էսքիզ կամ լուսանկար




















 
 
Քարտի լրացման ամսաթիվը __________

Քարտը լրացրեց _________________ Պետ_______________________

	(պաշտոնը, կոչումը)
	 
	(կոչումը, ազգանունը, ստորագրությունը)


_________________________

                                                          (ազգանունը, ստորագրությունը)
Հեռախոսահամարը ___________________
Հավելված N 2
ՀՀ կառավարության 2014 թվականի
______________  _____-ի N ____ -Ն որոշման
Ձև N 2
 
ՀԱՓՇՏԱԿՎԱԾ ՀՆԱՈՃ ԱՌԱՐԿԱՅԻ ԵՎ ՄՇԱԿՈՒԹԱՅԻՆ ԱՐԺԵՔԻ ՏԵՂԵԿԱՏՎԱԿԱՆ-ՈՐՈՆՈՂԱԿԱՆ ՔԱՐՏԻ ԴԱՍԱԿԱՐԳԻՉ
 
	NN
ը/կ
	Ծածկագիրը
	Քարտի բաղադրիչների անվանումները 

	1
	2
	3

	1.
	թիվ
	քրեական գործի համարը

	2.
	 օրը, ամիսը,
տարեթիվը
	հարուցման ամսաթիվը

	3.
	 տեքստ
	քրեական վարույթն իրականացնող մարմնի անվանումը

	4.
	 
	հնաոճ առարկայի տեսակը 

	 
	01
	մշակութային նշանակության առարկաներ

	 
	02
	համարանիշային (սերիական) արտադրության առարկաներ

	 
	03
	զանգվածային արտադրության առարկաներ

	 
	04
	գրական և երաժշտական ստեղծագործությունների բնօրինակներ

	 
	05
	գեղանկարներ

	 
	06
	պաշտամունքային առարկաներ

	 
	07
	փորագրություններ և այլ դրոշմվածքաձևեր

	 
	08
	կենցաղային իրեր (տեխնիկական սարքեր)

	 
	09
	մեդալներ, կրծքանշաններ, շքանշաններ

	 
	10
	կնիքներ

	 
	11
	բուսական առարկաներ, նմուշներ, հավաքածուներ

	 
	12
	սպասք

	 
	13
	կահույք (ֆուրնիտուրա)

	 
	14
	զարդատուփ (արկղիկ)

	 
	15
	պատի զարդարանքներ

	 
	16
	աշխատանքային գործիքներ

	 
	17
	առանձին կամ հավաքածու գրքեր

	 
	18
	երաժշտական գործիքներ

	 
	19
	ժամացույց

	 
	20
	զենք

	 
	21
	արխիվային փաստավավերագրեր

	 
	22
	մետաղադրամներ

	 
	23
	թղթադրամներ

	 
	24
	առանձին կամ հավաքածու նամականիշեր, դրոշմանիշեր

	 
	25
	գորգ (կարպետ)

	 
	26
	սառը զենք

	 
	27
	գոբելեն

	 
	28
	քանդակներ

	 
	29
	ոսկերչական իրեր, զարդեր

	 
	30
	կենդանական առարկաներ, նմուշներ, հավաքածուներ

	 
	31
	երկրաբանական առարկաներ, նմուշներ, հավաքածուներ

	 
	32
	հրատարակություններ

	 
	33
	սրբապատկեր

	 
	34
	գծանկար (գրաֆիկա)

	 
	35
	մանրանկար

	 
	36
	խճանկար

	 
	37
	այլ առարկաներ

	5.
	 
	մշակութային արժեքի տեսակը

	 
	01
	պատմական առարկաներ, ընտանեկան մասունքներ 

	 
	02
	պատմահնագիտական գտածոներ և առարկաներ

	 
	03
	գեղարվեստական հորինվածքներ և համակցված կառուցվածքներ (մոնտաժներ)

	 
	04
	պաշտամունքային առարկաներ

	 
	05
	փորագրություններ և այլ դրոշմվածքաձևեր 

	 
	06
	կենցաղային իրեր (տեխնիկական սարքեր)

	 
	07
	գեղարվեստական մեդալներ, կրծքանշաններ, շքանշաններ

	 
	08
	կնիքներ

	 
	09
	բուսական առարկաներ, նմուշներ, հավաքածուներ

	 
	10
	սպասք

	 
	11
	կահույք (ֆուրնիտուրա)

	 
	12
	հնագույն զարդատուփ (արկղիկ)

	 
	13
	պատի զարդարանքներ

	 
	14
	հնագույն աշխատանքային գործիքներ

	 
	15
	առանձին կամ հավաքածու հնագույն և հազվագյուտ գրքեր

	 
	16
	եզակի երաժշտական գործիքներ

	 
	17
	պատմական հուշարձանների բաղկացուցիչ մասեր և բեկորներ

	 
	18
	տարազ 

	 
	19
	գեղարվեստական հուշարձանների բաղկացուցիչ մասեր և բեկորներ

	 
	20
	ժամացույց

	 
	21
	ճարտարապետական և կոթողային հուշարձանների բաղկացուցիչ մասեր և բեկորներ 

	 
	22
	զենք

	 
	23
	գեղանկար

	 
	24
	փաստաթղթային հուշարձաններ, արխիվային փաստավավերագրեր

	 
	25
	փաստաթղթային հուշարձանների բաղկացուցիչ մասեր և բեկորներ

	 
	26
	մետաղադրամներ

	 
	27
	թղթադրամներ

	 
	28
	առանձին կամ հավաքածու նամականիշեր, դրոշմանիշեր

	 
	29
	գորգ (կարպետ)

	 
	30
	սառը զենք

	 
	31
	գոբելեն

	 
	32
	հազվագյուտ ձեռագրեր

	 
	33
	ժողովրդական ստեղծագործության առարկաներ

	 
	34
	քանդակներ

	 
	35
	եզակի ոսկերչական իրեր, զարդեր

	 
	36
	կենդանական առարկաներ, նմուշներ, հավաքածուներ

	 
	37
	երկրաբանական առարկաներ, նմուշներ, հավաքածուներ

	 
	38
	ազգագրական նյութեր

	 
	39
	մարդաբանական նյութեր

	 
	40
	բանահյուսական նյութերի անտիպ ժողովածուներ

	 
	41
	հնատիպ հրատարակություններ

	 
	42
	սրբապատկեր

	 
	43
	գծանկար (գրաֆիկա)

	 
	44
	մանրանկար

	 
	45
	խճանկար

	 
	46
	այլ առարկաներ

	6.
	տեքստ
	հնաոճ առարկայի կամ մշակութային արժեքի անվանումը (վերնագիրը)

	7.
	տեքստ
	ստեղծողը

	8.
	դար, տարի
	ստեղծման ժամանակը 

	9.
	տեքստ 
	ստեղծման վայրը

	10.
	 երկար., լայն.,
բարձր. (սմ)
տրամագիծ (մմ)
	չափսերը (ծավալը)

	11.
	կարատ, գ, կգ
	քաշը

	12.
	դրամ
	գնահատման արժեքը 

	13.
	 
	ձեռք բերման աղբյուրը

	 
	01
	ժառանգություն

	 
	02
	նվիրատվություն

	 
	03
	աճուրդ

	 
	04
	մշակութային արժեքների խանութ

	 
	05
	մասնավոր անձ

	 
	06
	արտերկիր

	14.
	 
	բովանդակությունը

	 
	01
	բնանկար 

	 
	02
	դիմանկար

	 
	03
	մարտանկար

	 
	04
	ծովանկար

	 
	05
	ծաղրանկար

	 
	06
	նատյուրմորտ

	 
	07
	զարդանկար

	 
	08
	պատմական սյուժե

	 
	09
	դիցաբանական սյուժե

	 
	10
	կրոնական սյուժե

	 
	11
	կենդանիների պատկերում

	 
	12
	որսի տեսարան

	 
	13
	ճարտարապետական հորինվածք

	 
	14
	մանկան կիսանդրի

	 
	15
	կնոջ կիսանդրի

	 
	16
	տղամարդու կիսանդրի

	 
	17
	զարդաքանդակ

	 
	18
	մանկան արձանիկ

	 
	19
	կնոջ արձանիկ

	 
	20
	տղամարդու արձանիկ

	 
	21
	մանկան արձան

	 
	22
	կնոջ արձան

	 
	23
	տղամարդու արձան

	 
	24
	բազմաֆիգուր հորինվածք

	 
	25
	այլ

	15.
	 
	ոճ (ուղղություն)

	 
	01
	աբստրակցիոնիզմ

	 
	02
	ավանգարդիզմ

	 
	03
	անտիկ

	 
	04
	բարոկկո

	 
	05
	վերածնունդ

	 
	06
	գոթական

	 
	07
	եգիպտական

	 
	08
	կլասիցիզմ

	 
	09
	օրիենտալիզմ (արևելյան ոճ)

	 
	10
	ռեալիզմ

	 
	11
	ռոմանտիզմ

	 
	12
	ազգային

	 
	13
	սյուրռեալիզմ

	 
	14
	ռոկոկո

	 
	15
	այլ

	16.
	 
	կատարման տեխնիկան

	 
	01
	ջրաներկի

	 
	02
	ճենապակի` կրկնաթրծված 

	 
	03
	ասեղնագործման

	 
	04
	ջնարակի

	 
	05
	փորագրման

	 
	06
	փչման

	 
	07
	դրվագազարդման

	 
	08
	մատիտանկարման

	 
	09
	կոփման

	 
	10
	փայտափորագրման

	 
	11
	ծեփման

	 
	12
	լինոփորագրման

	 
	13
	վիմատպման

	 
	14
	ձուլման

	 
	15
	յուղաներկման

	 
	16
	օֆորտի

	 
	17
	գունամատիտանկարման

Հ Ի Մ Ն Ա Վ Ո Ր ՈՒ Մ
«Հայաստանի Հանրապետության կառավարության 2008 թվականի  սեպտեմբերի 25-ի թիվ 1100-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի
1. Ընթացիկ իրավիճակը և իրավական ակտի ընդունման անհրաժեշտությունը

«Հայաստանի Հանրապետության կառավարության 2008 թվականի  սեպտեմբերի 25-ի թիվ 1100-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ` նախագիծ) նախապատրաստվել է հափշտակված հնաոճ առարկաների և մշակութային արժեքների հաշվառումը կանոնակարգելու նպատակով: 
 Համաձայն Հայաստանի Հանրապետության կառավարության 25.09.2008 թվականի թիվ 1100-Ն որոշմամբ հաստատված կարգի` հափշտակված հնաոճ առարկան կամ մշակութային արժեքը հաշվառման են վերցվում քարտի հիման վրա, մինչդեռ հաշվառման վերցնելու համար հիմք կարող են հանդիսանալ որոշակի իրավաբանական փաստերը` դրանց հափշտակված լինելու հանգամանքը: Միաժամանակ, գործող կարգի համաձայն` հափշտակված հնաոճ առարկան կամ մշակութային արժեքը հաշվառումից հանվում են հայտնաբերման, ինչպես նաև քրեական գործի կարճման դեպքերում, սակայն, հաշվի առնելով դրանց մշակութային արժեքը և հանրային նշանակությունը, անհրաժեշտ է վերջիններս հաշվառման մեջ թողնել մինչև հայտնաբերումը: Բացի այդ, գործող կարգի համաձայն` քրեական վարույթն իրականացնող մարմինը հափշտակված հնաոճ առարկայի կամ մշակութային արժեքի վերաբերյալ լրացնում է երկու քարտ, որի անհրաժեշտությունը ներկայումս բացակայում է, քանի որ ինֆորմացիոն կենտրոնն իրականացնում է կենտրոնացված հաշվառում և կարող է տրամադրել անհրաժեշտ ակտուալ տեղեկատվություն: Գործող որոշմամբ կանոնակարգված չեն նաև քարտադարանից տեղեկություններ ստանալու հետ կապված հարաբերությունները:
2. Առաջարկվող կարգավորման բնույթը
Ներկայացված նախագծով հստակեցվում են հափշտակված հնաոճ առարկաների կամ մշակութային արժեքների հաշվառման վերցնելու և հաշվառումից հանելու հիմքերը: Որպես հափշտակված հնաոճ առարկաների կամ մշակութային արժեքների հաշվառումից հանելու հիմք է սահմանվում միայն դրանց հայտնաբերումը, քանի որ նշված օբյեկտներն ունեն ոչ միայն նյութական, այլ առավելապես պատմամշակութային արժեք, ունեն հասարակական կարևոր նշանակություն: 
Նախագծով սահմանվում են ինֆորմացիոն կենտրոնի կողմից հաշվառման վերցնելու և հաշվառումից հանելու ժամկետները:

Նախագծով կանոնակարգվում են նաև քարտադարանից տեղեկություններ ստանալու հետ կապված հարաբերությունները: Նախատեսվում է քարտադարանից օգտվելու հնարավորություն տալ ֆիզիկական և իրավաբանական անձանց` իրենց պատկանող հնաոճ առարկաների և մշակութային արժեքների մասով, ինչպես նաև պետական մարմիններին: Նախագծով սահմանվում է նաև այն պետական մարմինների շրջանակը, որոնք քարտադարանից կարող են տեղեկություններ ստանալ ոչ թե ոստիկանության տարածքային ստորաբաժանումների, այլ անմիջապես ինֆորմացիոն կենտրոնի միջոցով: Բացի այդ, նախատեսվում է ներդնել հարցումների կատարման էլեկտրոնային համակարգ, ինչի արդյունքում առավել արագ և օպերատիվ կկազմակերպվի տեղեկատվության տրամադրման գործընթացը: 
Նախագծի համաձայն հափշտակված հնաոճ առարկաների կամ մշակութային արժեքների վերաբերյալ մի շարք տեղեկություններ կհրապարակվեն` հասանելի դառնալով հանրությանը, ինչն առավել արդյունավետ կդարձնի դրանց հայտնաբերմանն ուղղված աշխատանքները, ինչպես նաև անձինք հնարավորություն կունենան դրանք ձեռք բերելուց առաջ տեղեկություններ ստանալու վերջիններիս իրավական կարգավիճակի մասին:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ոստիկանության ինֆորմացիոն կենտրոնի և իրավաբանական վարչության կողմից:
4. Ակնկալվող արդյունքը

Որոշման ընդունման արդյունքում առավել կանոնակարգված և գործնականում առավել արդյունավետ կիրականացվի հափշտակված հնաոճ առարկաների և մշակութային արժեքների հաշվառման և տեղեկատվության տրամադրման գործընթացը: 
ՀՀ  ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ  ՍԵՊՏԵՄԲԵՐԻ 25-Ի ԹԻՎ 1100-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2008 թվականի  սեպտեմբերի 25-ի թիվ 1100-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ անհրաժեշտ է ընդունել «Հափշտակված հնաոճ առարկաների և մշակութային արժեքների քարտադարանի ավտոմատացված համակարգից էլեկտրոնային եղանակով տեղեկությունների տրամադրման կարգը հաստատելու մասին» ՀՀ ոստիկանության պետի հրաման:

Տ Ե Ղ Ե Կ Ա Ն Ք 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ  ՍԵՊՏԵՄԲԵՐԻ 25-Ի ԹԻՎ 1100-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2008 թվականի  սեպտեմբերի 25-ի թիվ 1100-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

ՀՀ    ՈՍՏԻԿԱՆՈՒԹՅՈՒՆ
